Eduart CAKA

KUR SHKENCA VIHET NE SHERBIM TE DHUNES: TEZAT E
HISTORIOGRAFISE SERBE PER LEGJITIMIMIN E SULMEVE TE
SERBISE NE KOSOVE

Beteja e Kosovés (1389) sé bashku me konvertimin e boshnjakéve
dhe té kroatéve pérbénin edhe pikénisjen e shpirtit nacionalist serb, té cilit i
shkruante Vuk Karagjic qé né shek. XIX. Pikérisht kjo gasje zinte vend né
mentalitetin e politikanéve serbé né vitet ’90-t€ gjaté masakrave té
pérgjakshme g€ e Kkarakterizuan thuajse té gjithé hapésirén e ish-
Jugosllavisé. Por, njé ligjérim me karakter religjioz do té vérehet edhe tek
aktorét e tjeré té konfliktit jugosllav. Pérdorimi i retorikés fetare pér géllimet
nacionaliste dha rezultat si né politikat e brendshme té vendeve té rajonit
ashtu edhe tek aktorét e treté. Sipas Glenny, Tudman arriti ta fitojé
mbéshtetjen e Bashkimit Europian e vecanérisht t€ Gjermanisé né saje té njé
ligjérimi t€ suksesshém ku ai shprehej se Kroacia “ishte njé pjesé pérbérése
e pandaré e njé kulture europianogendrore katolike”. Edhe Karagji¢ shprehej
se serbét e kishin té pamundur té jetonin sé bashku me myslimanét dhe
kroatét dhe se “pérparésia e tyre politike e strategjike ishte vendosja e njé
kufiri” me dy té parét.

Ndérsa né konfliktin serbo-kroato-boshnjak ishte elementi fetar ai i
cili prevalonte, e kundérta ndodhi né Kosové ku ishte aspekti etnik ai i cili e
karakterizoi mé sé shumti dhunén. Né kété rast, edhe ligjérimi politik i
elitave serbe nga ai me kontekst fetar kaloi né njé nivel t& miréfillté etnik,
pavarésisht faktit se shumica e popullsisé sé Kosovés pérvecse etnikisht
ishin shqiptaré, né aspektin fetar i pérkisnin besimit islam. Paré né kété
kéndvéshtrim, ky punim synon té elaborojé tezat nacionaliste e fetare mbi té
cilat u ndértua narrativa serbe pér masakrat qé ata kryen né Kosové né
fundin e shek. XX, njé demonstrim dhune i aparatit shtetéror té cilit iu vu
nén shérbim e gjithé elita intelektuale e akademike serbe. “Breza té téra té
inteligjencés serbe kané pérgatitur ¢lirimin e Kosovés dhe Metohisé, duke i
shérbyer popullit té tyre, pérpjekjeve dhe sakrificave té tij. Burrat e shtetit
serb, me ndihmén e shkencétaréve, shkrimtaréve, aktivistéve shogérore dhe

publicistéve, kané fituar njé betej¢ té tillé té madhe né forume
ndérkombétare. A do té jemi sot né gjendje qé té ruajmé fitoret e pérpjekjeve
shekullore clirimtare? Njé nga rrugét gé té arrihet njé gjé e tillé éshté
angazhimi mé i madh i shkencés dhe i kulturés sé sotme serbe né planin
ndérkombétar. Opinioni publik botéror duhet té njihet me problemin
kosovar si dhe me céshtjen e ekzistencés sé popullit serb, i cili éshté
kércénuar nga njé genocid i planifikuar. Edhe késaj radhe do ta them,
pavarésisht nga té gjitha reagimet e ashpra té deritanishme, céshtja e
Kosovés nuk éshté njé céshtje shgiptare, por njé céshtje serbe. Pér
shqiptarét kjo éshté vetém njé etapé né ekspansionin dhe pushtimin e
hapésirave gendrore ballkanike, pér serbét kjo éshté céshtja e ekzistencés
biologjike dhe kombétare jo vetém né kété territor té tyre por edhe mé
gjerésisht...”.!

Me kéto fjalé e pérmbledh Bogdanoviqi té gjithé até aksion qé
ndérmorén elitat intelektuale té Jugosllavisé, né vecanti ato té Serbisé, gjaté
viteve 1980 kur Akademia e Shkencave dhe e Arteve (SANU) do té
ndérmerrte njé séré hapash konkrete kundér “veprimeve irredentiste e
shqiptaromadhe” né¢ Kosové. Pérve¢ shkrimesh e librash té autoréve dhe
historianéve té ndryshém, veté Akademia e Shkencave dhe e Arteve do té
ndérmerrte njé hap konkret duke caktuar njé grup shkencétarésh, té cilét
pérgatitén njé tekst konkret né lidhje me problemet ekonomike, politike e
kulturore gé véreheshin né Jugosllavi, tekst qé u pérball me reagime e
kontestime duke shkaktuar debate té médha brenda dhe jashté federatés.
Duket se jehona e péshtjellimit t¢ madh gé shkaktoi ky memorandum, ka
béré gé institucioni né fjalé té reagojé zyrtarisht né mesin e viteve ’90-té,
por ngjarjet né Bosnjé dhe Kosové mé pas do té nxirrnin né pah gartésisht
faktin se elitat serbe né pérgjithési e Akademia e Shkencave né vecanti, jo
vetém @€ shtruan bazat teorike mbi té cilat u vu né lévizje makineria
shtetérore e dhunés, por, me tezat gé ata prodhuan u pérpogén té justifikojné
edhe dhunén qgé e pérfshiu pér mé shumé se njé dekadé Federatén
jugosllave.?

TArkivi i Institutit t& Historisé (mé tej AIH), A-1X-31, Dimitrije Bogdanovig, Bisedat mbi
Kosovén, pérkthyer nga D. Jojig, Beograd 1987, f. 14-15.

2 Pér mé shumé detaje né lidhje me ményrén e nismés sé shkrimit t& memorandumit,
impaktit té tij si dhe problemet gé i solli Akademisé sé Shkencave dhe té Arteve do té bénte
gé ky institucion té publikonte njé tekst zyrtar né formén e pérgjigjeve mbi debatet e lindura
rreth atij teksti. Pér mé shumé, shih Memorandum of the Serbian Academy of Sciences and
Arts, Answers to Criticisms, Kosta Mihailovic- Vasilije Krestic, Serbian Academy of
Sciences and Arts, Belgrade 1995. Gjithashtu shih Izber Hoti, Né udhékryget e historisé dhe
té historiografisé shqiptare, Prishting, 2003, f. 60-64.

Duke hapur njé parantezé, duhet té theksojmé se historianét
shqiptaré, duke filluar nga vitet *60-té té shek. XX u jané pérgjigjur tezave
té historiografisé serbe me guxim dhe pérpikéri shkencore, veprat e té ciléve
kané njé peshé dhe réndési té vecanté né fondin e historiografisé shqiptare.
Megjithaté, né pérputhje edhe me titullin e kumtesés, kétu do té
pérgendrohemi te tezat dhe veprat e historiografisé serbe né lidhje me
ngjarjet e dhunshme gé ndodhén né ish-Jugosllavi gjaté viteve 1990, duke u
ndalur vecanérisht te trajtimi gé ata i béjné elementit shqiptar dhe rastit té
Kosovés. Né fakt, memorandumi né fjalé éshté vetém aksioni mé i fundit i
shkencétaréve dhe historianéve serbé né kété drejtim, pasi sikurse do té
vérehet edhe mé poshté, elitat intelektuale fginje e kané ndjekur kété linjé
mendimi gé né dekadat e fundit té shek. XIX, duke e mbajtur até si njé
devizé té pandryshueshme né gasjen ndaj shqgiptaréve né pérgjithési si dhe
céshtjes sé Kosovés né vecanti. Pér rrjedhojé, pa u futur né detajet e
memorandumit té pérmendur mé lart dhe aktivitetit propagandistik té elitave
intelektuale dhe historianéve té Serbisé né mbéshtetje té aksioneve dhunuese
e spastruese té shtetit, le té shohim se si historiografia zyrtare serbe e shihte
problemin e Kosovés dhe shqiptarét né térési, por edhe ményrén se si ata e
vlerésonin ¢éshtjen shqiptare.

Shqiptarét né kéndvéshtrimin e historianéve serbé

Qasjen se si serbét né Mesjeté e shihnin té drejtén e sundimit dhe té
shtetit, historianét dhe studiuesit né ditét e sotme e shpjegojné nga njé
shkresé e Stefan Nemanjés né lidhje me manastirin e Hilandarit. Késhtu,
referuar shkresés né fjalé, Rade Nihajlciq shkruan se: “Ndérgjegjja mbi
shtetin e pavarur serb é&shté lindur gé né kohén e themeluesit té tij, Stefan
Nemanjas. Né certifikatén pér manastirin e Hilandarit, ai pranon
sovranitetin ideal té Bizantit, sepse peréndia shumé e méshirshme ka
caktuar grekérit si perandorét, ndérsa hungarezét si mbretérit dhe secilin
popull e ndau e iu dha ligjet, zakonet dhe sundimtarét sipas ligjit dhe
zakonit. Pjesa e dyté e certifikatés sé Nemanjés zbulon parimet e ideologjisé
sé tij sundimtare, e kundért me kuptimet shtetérore juridike bizantine. Secili
popull, sikurse ka konstatuar Aleksandar Sollovjev, duhet té keté
sundimtarét, ligjet dhe zakonet e tij, té dhuruara nga peréndia .2 Shqiptarét
nuk pérmenden né tabloné e cituar mé lart. Kjo, pér faktin se kjo popullsi,
né syrin e historianéve serbé, madje edhe té vet shtetit pérkatés, géndronte
né njé nivel mé té ulét se njé entitet dhe realitet etnik, gjuhésor, kulturor e

3 AIH, A-I11-545, Kosova, shpirti i popullit serb, pérkthyer nga D. Jojig, Beograd 1989, f.
52.

historik. Kété aspekt e evidenton Bogdanoviqi kur shprehet se: “Eshté véngé
re se né vitin 1912 “qeveria serbe ka pasur piképamje se shqiptarét nuk
jané popull, por fise té ndara dhe té armigésuara midis tyre, pa njé gjuhé,
alfabet dhe fe té pérbashkét ”.* E kemi t& mundur ta konstatojmé lehtésisht
se ky pércaktim nuk lidhet vetém me shek. XIX-XX, por gasja pér¢muese
ndaj shqiptaréve fillon gé mé herét, mé konkretisht, né rréfimet pér
periudhén e ardhjen e sllavéve drejt hapésirave ballkanike dhe vendosjes sé
tyre né kété gjeografi. Mé konkretisht, né kété realitet té ri pér sllavét dhe
serbét né vecanti, vérejmé se shqiptarét pérmenden si barinj gé jetonin népér
male pa njé aspekt civilizues gé i dallonte: “Té ardhurit (serbét E. C.), si
bujq gé ishin, jané pérhapur né dém té njé shtrese t€ romanizuar dhe
helenizuar népér fushat, ndérsa blegtorét me organizimin e tyre nomadé té
prodhimit kané mbetur atje ku ishin dhe né kéto rrémuja t¢ médha enike
kané jetuar né male ”.°

Paré nga ky kéndvéshtrim, sipas historianéve serbé, njé popullsi
“cobane” dhe e pozicionuar nén sundimin serb, ishte njé “kombési” me té
cilén nuk kishte asnjé problem dhe se kjo bashkéjetesé ishte pozitive: “Para
islamizimit té shqiptaréve, mbi marrédhéniet serbo-shqgiptare mund té flitet
vetém pozitivisht: kéto ishin marrédhéniet e bashkéekzistencés dhe e
bashképunimit né njé shogéri unike té Serbisé mesjetare ose né njé hapésiré
mé té gjeré ballkanike ”.° Pra, ekzistenca e njé kombésie tjetér brenda shtetit
serb, e cila nuk pérbénte ndonjé rrezik pér rendin politik, madje ishte edhe
kontribuese né fushén ekonomike e até ushtarake, pér historianét né fjalé
mund té vlerésohet vetém me nota pozitive. Duke ndjekur té njéjtén linjé
mendimi, mund té thuhet se e njéjta gasje éshté treguar edhe kur flitet pér
dinjitarét shqiptaré té késaj periudhe gé njihnin autoritetin e sundimtaréve
serbé. Késhtu, né optikén e historianéve serbé, veté fisnikéria shqiptare e
kohés gé ishte nén sundimin e serbéve ishte e nderuar dhe e respektuar por,
statusi i tyre ishte vazhdimisht ai i té nénshtruarit e shérbyesit. Kjo gjé del
né pah qartésisht edhe né pérshkrimin gé burimet serbe i béjné pjesémarrjes
sé shqiptaréve né Betején e Kosovés ku thuhet se: “Ushtriné qé komandonte
(Llazari e.c.) kryesisht e pérbénin serbét, fisnikét e Llazarit, por ekziston

4 AIH, A-111-516, Dimitrije Bogdanovig, Libér mbi Kosovén, Akademia e Shkencave dhe e
Arteve, Beograd 1985, f. 252.

5> D. Bogdanovig, Bisedat mbi Kosovén..., f. 41.

6 D. Bogdanovig, Bisedat mhi Kosovén..., f. 77; Aleksandar Pavllovig, “Prej heroit né njeri
té egér: Shqiptarét né diskursin heroik dhe kombétar serb nga mesi i shekullit X111 deri né
fillimin té shekullit XX, Figura e armikut, ripérfytyrimi i marrédhénieve shqiptaro-serbe,
Qendra Multimedia, Prishtiné 2016, f. 16-17.

mundésia qé nén komandén e tij kané luftuar dhe njé numér i vogél
yzmegarésh arnautash .’

Eshté tejet interesant fakti se, né lidhje me periudhén paraosmane,
historianét serbé, ndonése e dallojné elementin shqiptar prej vetes dhe etnive
té tjera té Ballkanit, i mveshin atij forma privitimivzmi duke e pérkufizuar si
njé bashkési e vecuar nga té gjitha proceset civilizuese dhe ndryshimet gé
ndodhin né kété hapésiré, e cila mund té konsiderohet si e miré dhe
dobiprurése vetém “nése jané brenda shtetit serb dhe i shérbejné atij”. Kjo
gjendje prej “cobanésh”, t&€ nénshtruarish e t€ pacivilizuarish, pér historianét
serbé do té merrte pérmasa shumé mé pezhorative, madje, urryese, né kohén
kur né Ballkan u vendos pérfundimisht sundimi osman dhe njé pjesé e
konsiderueshme e popullsisé shgiptare u myslimanizuan duke u béré popull
i privilegjuar brenda sistemit shogéror té perandorisé sé Bosforit.

Shqiptarét si sundues e kolonizatoré

Periudha e sundimit osman né hapésirén ballkanike dhe elementi
shqiptar gjaté késaj periudhe, né té vérteté pérbéjné edhe bazén e
argumentimit historik dhe tezave qé& serbét kané parashtruar gjaté dy
shekujve té fundit. Ndonése aspekte té etnogjenezés apo céshtje gé kané té
béjné me periudhén paraosmane jané lévruar népér studimet e tyre, sikurse
del né pah edhe nga trajtesa né vijim, pjesén kryesore té tezave té tyre e
pérbén gjendja, pozita dhe roli gé patén shqiptarét pér njé periudhé
disashekullore kur e gjithé hapésira ballkanike gjendej nén njé sundues
“tjetér”, até osman.

Perandoria Osmane nuk i njihte praktikat e méparshme politike e
administrative né kété hapésiré, madje as statusin e fisnikérisé gé gézonin
bujarét lokalé né ményré té trashégueshme, por tentoi té krijojé elitat e veta
gé bazoheshin te meritokracia dhe aspekti i pérkatésisé fetare, ku té genit
mysliman pérbénte edhe kushtin parésor dhe t& pandryshueshém pér t’i
ngjitur shkallét e suksesit. Pikérisht kéta elementé pércaktojné edhe
pikénisjen e narrativés sé historianéve serbé né lidhje me elementin shqiptar,
si gjaté periudhés osmane, ashtu edhe gjaté kohés sé ndértimit té shteteve
kombe. Madje, edhe né trajtimin gé ata i béjné shpérbérjes sé Jugosllavisé
dhe konflikteve qé ndodhén kétu gjaté viteve ‘90-té. Késhtu, né
kéndvéshtrimin e historianéve serbé, me islamizimin e njé pjese té
popullsisé shqiptare®, ata tashmé do té béheshin palé me pushtuesin osman

7 A-111-545, Kosova, shpirti i popullit serb..., f. 2.
8 Aspekti fetar zé njé vend thelbésor jo vetém né argumentimet dhe trajtimin gé historianét
serbé i béjné ¢éshtjes por, ashtu sikurse éshté vértetuar plotésisht gjaté konflikteve té viteve

pér té dhunuar e plagkitur kombésité fginje né pjesén e Ballkanit.

Né fakt, paré né njé kornizé mé té gjeré, duhet théné se kjo éshté njé
tezé e lévruar gjerésisht nga historiografité fginje né lidhje me shqiptarét®,
fenomen té cilin e vérejmé qgartésisht edhe né trajtesén gé historianét serbé i
b&jné historisé sé tyre gjaté shekujve t€ sundimit osman. Ndérsa pér t'u
kthyer né linjén e mendimit gé historianét serbé kané ndaj shqiptaréve gjaté
periudhés paraosmane, vendosja e njé sunduesit té ri ka ndryshuar edhe
realitetin né terren. Tanimé shqiptarét nuk jané vetém “cobané” por “cobané
té islamizuar”, t€ cilét, t€ pérkédhelur nga pushteti dhe sundimi osman,
vérshojné drejt hapésirave urbane té Serbisé duke plagkitur vendet e begata,
kKu “..kéto lévizje “cobanore” né fakt ishin dhe kané patur si rezultat
pushtimin dhe rrémbimin e tokave té té tjeréve dhe zhdukjen e popullit serb
né rajonin e tij amétar historik. Gjithashtu me kété béhet heshtje rreth faktit
se dhunén mbi popullin serb, malésorét dhe blegtorét shqiptaré e kané kryer
nén mbrojtjen e pushtuesit t& huaj, osman...”.1° Né kété fazé té paré té
vendosjes sé sundimit osman dhe islamizimit té njé pjese té shqiptaréve, pér
historianét serbé, pérbén njé periudhé fillestare ku ata ndérmarrin sulme
plackitése né ményré té paorganizuar, gjé e cila ka ndodhur kryesisht gjaté
shek. XVI dhe né fillimet e shekullit pasues ku “forcimi i pozitave té
shqiptaréve né rajonin e Prizrenit u ka lejuar atyre gé té depértojné né

1990, retorika dhe simbolika fetare ka gené pjesé bazike e mendimit dhe veprimit té
politikés, akademisé dhe ushtrisé serbe. Pér mé shumé né lidhje me kété ¢éshtje, shih Mitja,
velikonja, “In Hoc Signo Vinces: Religious Symbolism in the Balkan Wars 1991-1995”,
Ocassional Papers on Religion in Eastern Europe, Vol: 21, Iss. 5, Article 2. Né lidhje me
pérdorimin e simbolikés fetare, duhet theksuar se né kontekstin politik dhe até ushtarak,
edhe liderét e besimeve dhe etnive té tjera e kané pérdorur té njéjtin ligjérim. Kété diskurs
por edhe aleanca politike e ushtarake me komunitetet e ngjashme, e vérejmé si tek kroatét
katoliké me shtetet europiane, ashtu edhe tek boshnjakét myslimané me shogatat dhe shtetet
e Lindjes. Shih Samuel P. Huntington, The Clash of the Civilizations and the Remaking of
World Order, Simon&Schuster, New York 1996, f. 271-273.

% Pér mé shumé detaje né lidhje me kété tezé shih artikullin toné, Eduart Caka,
“Ridimensionimi i figurés sé Ali Pashé Tepelenés né historiné e Shqipérisé duke u
pérgendruar né aspektin e bamirésisé”, Studime muzeologjike, nr. 11, Tirané 2021, f. 123-
124. Ndérsa né rastin e historiografisé serbe, njé dokument i réndésishém gé e nxjerr
gartésisht né pah tendencén e tyre shqiptaréve, veganérisht pjesés myslimane qé kishte
mbajtur edhe poste drejtuese né shtetin osman, éshté memorandumi i paragitur nga Vasa
Cubrilovig né vitin 1937 me titull “Isterivanje Arnauta” qé kishte si kryefjalé débimin e
popullsisé shqiptare nga hapésirat jugore té atyre pjeséve gé ai u referohet si Serbi. Ajo ¢cka
té térheq vémendjen kétu éshté termi i pérdorur pér shqiptarét, ku autori pérdor fjalén
“arnaut”, i cili &éshté edhe emértimi né turqisht pér popullsiné shqiptare. Pér tekstin e kétij
memorandumi, shih AIH, A-1V-456, VVasa Cubrilovig, Débimi i shqiptaréve, Beograd 1937,
f. 1-13.

10 B. Bogdanovig, Libér mbi Kosovén..., f. 168.

Magedoniné Veriperéndimore, né Pollog. Presioni i fiseve té Dukagjinit né
kété drejtim pasqyrohet né fillim té inkursioneve té vazhdueshme plackitése.
Qysh né fillim té shek. XVI né njé dokument turk flitet se njé tajfe arnaute,
bandé hajdutésh e kriminelésh, shumé heré éshté futur né fshatrat
magedonase té Pollogut, ku ka grabitur, vraré ose plagosur shumé
fshatare .11

Nése né fillim kéto sulme kané gené spontane dhe té paorganizuara,
pér historianét serbé faza e dyté ishte e planifikuar dhe shqiptarét, nén
mbrojtjen e osmanéve dhe me bekimin e tyre, ndérmorén njé fushaté
kolonizuese ndaj popullatés serbe, e cila jetonte né zona me té zhvilluara e
me prodhim mé té madh. Kjo fushaté kolonizuese, sipas tyre, do ta arrinte
kulmin vecanérisht pas rrethimit té dyté té Vjenés, aty nga fundi i shek.
XVII kur nén dhunén dhe presionin, serbét do té emigronin nga Kosova,
shpérngulje, e cila, sipas tyre kishte ndodhur né vitin 1689 nén udhéhegjen e
Arsenije Carnojeviqit.'? Pas fazés kolonizuese t& planifikuar, kété herg,
ndérsa vijmé né shek. XIX, retorika e historianéve serbé vjen duke u rritur
teksa i konsiderojné veprimet e shqiptaréve né bashképunim me osmanét, si
njé plan pér spastrim etnik té serbéve me géllimin e formimit té zonave té
pastra etnike.®® Ky ishte mendimi i garté i geverisé dhe historianéve serbé né
fillimet e shek. XX ku Bogdanoviqgi duke iu referuar Cvijiqit shprehej pér
kété pjesé té Ballkanit se: “ky éshté “njé territor i anarkisé dhe dhunés sé
madhe, jo vetém né Gadishullin Ballkanik, por ndoshta i vetmi né boté”.
Viktimé e késaj gjendjeje jané serbét, kurse shkaku kryesor i té gjitha
fatkeqgésive serbe jané shqiptarét: kolonistét shqiptaré jané vendosur atje me
force...”. 1

11D, Bogdanoviq, Libér mbi Kosovén..., f. 154.

12 «Mé né fund, islamizimi i ka dhéné pamjen e ploté kolonizimit shqgiptar, ka kushtézuar
formén dhe rrjedhjen e tij. Krahas me vendosjen e shqiptaréve né Kosové dhe Magedoni,
serbét dhe magedonasit jané débuar nga tokat e tyre dhe késhtu né vend té viseve
homogjene serbe e magedonase, né fund té fundit jané véné viset kompakte shqiptare.” D.
Bogdanovqg, Libér mbi Kosovén..., f. 135. Gjithashtu shih V. Cubrilovigq, Débimi i
shqgiptaréve..., f. 1.

13 D. Bogdanovig, Libér mbi Kosovén..., f. 232-235; A. Pavllovig, Prej heroit né njeri té
egér..., f. 30

14 D. Bogdanovig, Libér mbi Kosovén...., f. 248.



652 | KUR SHKENCA VIHET NE SHERBIM TE DHUNES: TEZAT E HISTORIOGRAFISE...

Lidhja e Prizrenit dhe Shqipéria e Madhe

Me qgéllimin pér t’i dhéné njé pamje pezhorative elementit dhe té
drejtave shqiptare né arenén ndérkombétare, si até politike ashtu dhe até
akademike, historiografité fginje kané hedhur vazhdimisht tezén e njé
projekti té€ Shqipérisé sé Madhe, e cila kishte pér synim té aneksonte shtetet
pérreth, tezé e cila Iévrohet edhe sot né diskursin politik. Ndérkohé gé dihet
botérisht se shqiptarét nuk patén njé “Nacertania” apo “Megali Idea” porse
nacionalizmi i tyre ishte i karakterit difensiv, pra mbrojtés. Théné ndryshe,
veprimtaria e klubeve nacionaliste né vende té ndryshme té Ballkanit, por
edhe mé gjeré gjaté gjysmeés sé dyté té shek. XIX nuk synonte zgjerimin e
tokave shqiptare, por mbrojtjen e tyre nga pushtimet e vendeve ballkanike
gé kishin fituar autonomi ose pavarési nga Perandoria Osmane. Né kété
kontekst, teza e “Shqipérisé s¢ Madhe” vérejmé t€ jet€ pérdorur mé
konkretisht prej diplomacive dhe akademive fqinje pér té legjitimuar
aksionet e tyre né arenén ndérkombétare, gasje té cilén e vérejmé gartésisht
né trajtimin gé historiografia serbe e shek. XIX-XX i bénte ¢éshtjes. Késhtu,
né vijim té tezés se shqiptarét t& mbéshtetur nga osmanét kishin tentuar
vazhdimisht té zgjeroheshin né kurriz té serbéve, Lidhja e Prizrenit éshté
pasqyruar né veprat e tyre té historisé si hapi mé i mirorganizuar i
shqiptaréve né kuadrin e formimit t€ asaj q€ quhet “Shqipéria e Madhe”.
Ké&té aspekt e evidenton Bogdanovidqi, i cili shprehet se: “...me té vérteté
mund té thuhet se né kongresin e Prizrenit té vitit 1878 éshté formuluar
pérfundimisht programi maksimal i nacionalizmit shqgiptar ”.*°

Mirépo, cili ishte koncepti i Shqipérisé sé Madhe né syrin e
historianéve serbé? Sipas mendimit té tyre, duhej krijuar njé Shqipéri e
pavarur né katér krahina (principata): 1. Shqipéria e Jugut dhe Epiri (Janina),
I1. Shqipéria e Veriut dhe ajo e Mesme (Shkodra, Tirana dhe Elbasani), IlI.
Magedonia (Shkupi, Dibra, Gostivari, Prilepi, Velesi, Bitola, Ohri), IV.
Kosova me pjesét e Serbisé sé Jugut dhe Magedonisé (Peja, Gjakova,
Prizreni, Novi Pazari, Mitrovica, Sjanica, Prishtina, Gjilani, Presheva,
Kumanova). Né pérfundim té trajtesés, Bogdanovigi shprehet se: “Ky éshtg,
pra, koncepti i “Shqipérisé sé Madhe” né té cilin jané pérfshiré tokat e
huaja, sllave dhe greke, né té cilén kombésia shqiptare pérbén pakicén dhe e
cila né trupin e shumicés sé kétyre tokave é&shté futur voné me anén e
dhunés, duke shfrytézuar pozitén e privilegjuar t¢ myslimanéve né shtetin
turk”. ¥ Pérkundér kétij projekti “shqgiptaromadh”, historiografia serbe
shtron ¢éshtjen e té drejtave té saj né njé hapésiré gjeografike, té cilén ata e

15 Po aty, f. 89.
16 po aty, f. 219.

konsiderojné si Serbiné e Vjetér'’, tezé té cilén Jovan Cvijigi né vitin 1912 e
pérshkruante késhtu né artikullin e tij “Lufta ballkanike dhe Serbia”, ku
shprehej se: “kjo éshté “Serbia e Vjetér”, ku hynin sanxhaku i Novi Pazarit,
Fusha e Kosovés, Metohia dhe disa krahina né jug té Malit té Sharrit, me
kufirin i cili, si¢ thoté ai, é&shté pércaktuar né marréveshjen midis Serbisé
dhe Bullgarisé (Ohér, Veles, Kriva Palanka, qé kéto qytete t’i marré
Bullgaria). Ai shton se Serbia e Vjetér “me njé rrip té ngushté duhet té filte
né detin Adriatik rreth Shkodrés, Lezhés dhe si¢c duket, edhe té Durrésit”
duke patur parasysh, si¢ duket, gjendjen mesjetare.”*® Ndérsa zgjidhjen e
kétij problemi, ku shtrohej “projekti shqiptaromadh” pérball€ “té drejtave t&
Serbis€ s€ Vjetér”, historianét serbé e gjenin né njé aneksim té kétyre
hapésirave, té cilat pengonin daljen né Adriatik té Serbisé.

Né kété kontekst, Bogdanovigi e parashtron me kéto fjalé ¢éshtjen:
“Késhtu, né rrugén e imagjinuar serbe té daljes né det ka dalé njé pengesé
me té vérteté e pakapércyeshme: populli shqiptar dhe, potencialisht, shteti
shgiptar. Zhvillimi i nacionalizmit shqiptar dhe, potencialisht, shtetit pas
vitit 1878 dhe vecanérisht né vitet e para té shek. XX, ka térhequr
vémendjen mbi faktin se Shqipéria autonome ishte mé shumé njé faktor i
politikés europiane né zgjidhjen e Céshtjes sé Lindjes - né kuadrin e planeve
pér té penetruar né Ballkan - se sa njé faktor i politikés sé popujve
ballkaniké. Késhtu gé njé shqipéri autonome ishte né syté e burrave té
shtetit serb njé rrezik potencial. Dukej se njé nga ményrat pér té dalé
pérpara dhe pér té shkatérruar planet e fugive armigésore ndaj Serbisg,
ishte qé populli shqiptar té pérfshihet né njé shtet serb .%°

Nga parashtrimi i mésipérm del gartésisht né pah fakti se Serbia
zyrtare ishte kundér njé entiteti politik, domethéné njé shteti shqiptar,
themelimin e té cilit u pérpogén ta ndalojné gjaté shek. XX pérmes
tentativave pér pushtim gjaté luftérave ballkanike, por edhe planeve pér
formimin e njé federate, tema té cilat dalin jashté kornizave té késaj
kumtese. Megjithaté, e njéjta tendencé duket edhe né gasjen e historiografisé
serbe né rastin e Kosovés gjaté dy dekadave té fundit té shek. XX, ku
kérkesat e shqiptaréve pér té drejtat themelore konsiderohen si njé cenim i
ekzistencés sé serbéve né kété gjeografi: “Kosova nuk éshté emri i
pérbashkét pér njé problem té komplikuar me té cilin historia ndeshet né
ditét tona. Dy popuj fqinj ballaniké, serbé dhe shqiptaré, jané lidhur me

1 Né lidhje me termin “Serbia e Vjetér” dhe réndésiné e tij né historiografiné serbe, shih
Srdan Atanasovski, “Prodhimi i Serbis€ sé Vjetér: n€ hapa té€ udhétaréve, pas gjurméve té
folklorit”, Figura e armikut, ripérfytyrimi i marrédhénieve shqgiptaro-serbe, Qendra
Multimedia, Prishtiné 2016, f. 38-41.

18 D. Bogdanovig, Libér mbi Kosovén..., f. 248.

19 Po aty, f. 250.

kontradikta té grumbulluara gjaté tre shekujve té fundit. Céshtja nuk mund
té pérmblidhet mbi statusin kushtetonjés-juridik t&¢ KAS té Kosovés as mbi
gjendjen e kombésisé shqiptare né Jugosllavi, Pérkundrazi, ajo pér shumé
arsye shtrohet si céshtje e ekzistencés dhe pozités sé popullit serb né
Kosové, Jugosllavi e Ballkan. Né kété kuptim, Kosova éshté njé sinonim i
cili zbulon proceset mé té thella dhe mé té gjera, me té cilat vendoset pér
fatin e popullit serb, dhe jo t& kombésisé shqiptare .2

Simbolika e Betejés sé Kosovés pér historiografiné serbe

Beteja e Kosovés e vitit 1389 z& njé vend gendror né gasjen e
historianéve serbé karshi popujve té tjeré té Ballkanit né pérgjithési dhe
shgiptaréve né veganti.?! Megjithése beteja u zhvillua ndérmjet forcave
ballkanike kundér osmanéve, kjo ngjarje u pérdor né epikén serbe pér ta
cilésuar Kosovén si gendrén e shtetit té tyre né aspektin fizik por edhe
shpirtéror, ku kjo e dyta vuloset me himnet gé i thuren vrasjes sé Llazarit né
kété betejé.?

Késhtu, rénia e mbretit né fushén e betejés, jo vetém gé nxirrte né
pah faktin se ky territor ge i banuar prej popullsisé serbe, por, tanimé lidhja
ishte béré edhe né aspektin shpirtéror pérmes martirizimit té tij pér té
mbrojtur krishterimin duke i dhéné ngjarjes njé réndési e peshé shumé mé té
madhe: “Nga fati i martiréve té knez Llazarit dhe ushtrisé sé tij kisha ka
fituar njé nxitje té forté pér fené (né frymén e fjaléve té vjetra té Tertullianit
se “gjaku i té krishter8ve éshté fara)”. Né kultin e martirit té Llazarit, ajo
rimékémb dhe fut né renden e saj hagiologjik njé kategori shumé té vjetér
kristiane, kategoriné e martiriumit. Prandaj ishte béré kaq aktual shpjegimi
i martiumit t¢ Kosovés dhe atij i shérben i gjithé “ciklusi i Kosovés” té
letérsisé sé vjetér serbe, ku duhet paré edhe burimi i vérteté, bazé i epikés
popullore kosovare”.?®> Né optikén e historiografisé serbe, madje edhe asaj
zyrtare gé pasqyrohet pérmes memorandumit t¢ SANU gé cituam mé lart,
ekzistenca e monumenteve gé pasgyrojné ngjarje té tilla madhore, jo vetém
gé i mveshin njé aspekt shpirtéror prezencés sé serbéve né kété gjeografi,
por i japin késaj hapésire, rrjedhimisht edhe Betejés sé Kosovés gé u

2 po aty, f. 391.

2l Maria Todorova, Imagining the Balkans, Oxford University Press, Oxford 2009, f. 186.
2 «Sipas Vukut, serbét edhe para Kosovés me siguri kané pasur kéngé kreshnike popullore,
por kjo betejé tragjike, me réndésiné gé ka pasur dhe me ndryshimet gé ka sjellé, ka béré
pérshtypje kaq té madhe sa ka “goditur” ndérgjegjen e popullit aq sa ka harruar shpejt ¢do
gjé gé éshté kénduar mé pérpara”. D. Bogdanoviq, Libér mbi Kosovén..., f. 89. Gjithashtu
shih I. Hoti, N& udhékryget e historisé..., f. 37.

23 D. Bogdanovig, Libér mbi Kosovén..., f. 88.

zhvillua kétu, njé vend krejtésisht té vecanté né kujtesén serbe. Késhtu,
nisur edhe nga piképamjet gé u parashtruan mé lart, memorandumi né fjalé e
ciléson hapésirén e Kosovés si “djep té ekzistencés historike t& serbéve”.?
Kétu duhet theksuar fakti se, ky ligjérim vijon té mbizotérojé né diskursin
politik, fetar e intelektual né Serbi.

Beteja e Kosovés mbart gjithashtu njé réndési té vecanté né aspektin
e analizimit té konflikteve gé ndodhén né Ish-Jugosllavi gjaté viteve ‘90-té
pér arsye se, krahas aspektit etnik, ngjarja né fjalé i mvesh njé konotacion
fetar t& theksuar Kkonfliktit. Eshté theksuar vazhdimisht roli i Kishés
Ortodokse né gasjen e Serbisé ndaj konflikteve me kroatét, boshnjakét dhe
shqiptarét. Veté pohimi i Radovan Karadzic se “asnjé vendim i réndésishém
nuk ishte marré pa pjesémarrjen e Kishés” e pohon qartésisht kété fakt.?
Simbolika e késaj lufte do té ishte motivi kryesor i aksioneve té politikés,
ushtrisé, klerit dhe akademisé serbe gjaté konflikteve té viteve ’90-té né
hapésirén e ish-Jugosllavisé. Né& kété kuadér duhet theksuar vizita e
Miloshevigit né krye té miliona serbéve né drejtim té Kosovés pér té
pérkujtuar 600-vjetorin e betejés.?® Duket se ligjérimi i “hakmarrjes” pér
disfatén e pésuar para gjashté shekujsh ka shérbyer si motivim pér trupat
ushtarake dhe paramilitarét serbé pér gjenocidin né Bosnjé dhe até né
Kosové mé pas.?’

Né Kkété kumtesé u pérpogém té evidentojmé dy aspekte té
réndésishme qé spikatén né konfliktet gé ndodhén né ish-Jugosllavi gjaté
viteve 1990 duke u pérgendruar vecanérisht né rastin e Kosovés. Aspekti i
paré ka té béjé me angazhimin e shtresave intelektuale serbe, pérkatésisht
historianéve, né konfliktet pérkatése duke justifikuar pérmes tezave té tyre
spastrimin etnik e fetar gé ushtria dhe grupet paramilitare kryen ndaj
boshnjakéve, kroatéve dhe shqiptaréve. Njé géndrim i pandryshueshém gé
fillon me Cvijig gé né fillimet e shek. XX pér té vijuar me Cubrilovigin aty
rreth gjysmés sé té njéjtit shekull e pér té pérfunduar me memorandumin e
botuar prej institucionit mé té larté shkencor té vendit, Akademisé sé
Shkencave, e cila mbron qartésisht pretendimet territoriale té serbéve dhe
justifikon veprimet gjenocidale té ushtrisé né rajon. Ndérsa aspekti i dyté gé
u pérpogém té evidentojmé, lidhet me njé céshtje shumé mé té ngushté,
pérkatésisht me imazhin e shqiptaréve né historiografiné serbe dhe ményra

2Memorandum of the Serbian Academy of Sciences and Arts..., f. 129. Edhe Huntington né
librin e tij i referohet réndésisé gé ka Kosova dhe Beteja e Kosovés né optikén e serbéve, té
cilét e cilésojné kété hapésiré si “toké t& shenjté” ose “Jeruzalemin” e serbéve. Pér mé
shumé, shih S. Huntington, The Clash of the Civilizations..., f. 260.

%5 M. Velikonja, In Hoc Signo Vinces...,f. 1-5.

2% 3. Huntington, The Clash of the Civilizations..., f. 261.

27 po aty, f. 260-261.



656 | KUR SHKENCA VIHET NE SHERBIM TE DHUNES: TEZAT E HISTORIOGRAFISE...

se si ata e trajtojné kété céshtje. Duhet théné se, edhe né kété piké, kemi té
béjmé me njé vijueshméri géndrimesh gé fillon pas gjysmés sé dyté té shek.
XIX e vjen deri né ditét tona pa pésuar ndryshime. Né kéto trajtesa, sikurse
u pa edhe mé lart, shqiptari paragitet brenda njé panorame pezhorative, ku
pasqgyrohet si njé person gé duhet sunduar, dhe vjen gjithnjé e mé shumé
duke u negativizuar si njé element, i cili né bashképunim me osmanét, ka
punuar vazhdimisht pér spastrimin dhe kolonizimin e hapésirave té banuara
nga serbét. Ndonése né aspektin etnik, ekzistenca e shqgiptaréve mund té
pranohet, pér historianét serbé ekzistenca e njé shteti shqiptar pérbén njé
rrezik té madh pasi kufizon daljen e serbéve né Adriatik dhe e “burgos”
Serbiné.



